
TEXNIK TAFAKKUR” 

ilmiy jurnali 
Mazkur ilmiy to‘plamda “Zamonaviy ta’limda islohotlar va texnik tafakkur” ilmiy jurnaliga 

taqdim etilgan ilmiy maqolalar, tezislar hamda ilmiy-tadqiqot natijalari o‘rin olgan. Jurnal 
zamonaviy ta’lim tizimini rivojlantirish, ta’lim jarayoniga innovatsion pedagogik va axborot 
texnologiyalarini joriy etish, ta’lim mazmuni va metodlarini takomillashtirish, shuningdek, 
pedagogika, texnika va muhandislik yo‘nalishlarining o‘zaro integratsiyasini rivojlantirishga 
qaratilgan ilmiy izlanishlarni yoritishga ixtisoslashgan. 

Nashrda ta’lim va tarbiya jarayonining nazariy hamda amaliy masalalari, zamonaviy 
pedagogik texnologiyalar, raqamli va innovatsion ta’lim, muhandislik va texnik ta’limni 
rivojlantirish, fanlararo integratsiya, texnik tafakkurni shakllantirish, ta’lim jarayonini 
loyihalashtirish va takomillashtirish, shuningdek, mazkur sohalardagi dolzarb ilmiy-metodik 
muammolarning yechimlariga bag‘ishlangan tadqiqotlar o‘rin oladi. 

MUALLIFLAR E’TIBORIGA: 
To‘plamga kiritilgan ilmiy maqola va tezislarda keltirilgan statistik ma’lumotlar, ilmiy 

faktlar, raqamli ko‘rsatkichlar, natijalar, iqtiboslar, bibliografik ma’lumotlar hamda boshqa 
axborotlarning haqqoniyligi va ishonchliligi uchun mualliflar shaxsan mas’ul hisoblanadi. 

Maqolalarda foydalanilgan manbalarga havolalarning to‘g‘ri rasmiylashtirilishi, 
iqtiboslarning mazmunan va bibliografik jihatdan aniqligi, shuningdek, mualliflik huquqi 
talablariga rioya etilishi mualliflarning zimmasidadir. 

Tahririyat tomonidan taqdim etilgan materiallarning ilmiy-uslubiy va texnik talablarga 
muvofiqligi ko‘rib chiqiladi. Biroq maqolalarda bayon etilgan ilmiy qarashlar, xulosalar va 
tavsiyalar uchun mas’uliyat bevosita mualliflarga tegishlidir. 

IJODIY ISH VA LOYIHA ISHI – TAFAKKURNI 
O'STIRISH VOSITASI 
Xakimova Zulfiyaxon Mehmonaliyevna 1  
 

Аnnоtаtsiyа: Maqolada boshlang'ich sinflarda loyiha ishlarini tashkil etishning nazariy asoslari 
va amaliy mexanizmlari yoritilgan. Loyiha usulining o'quvchilarning mustaqil fikrlash, 
ijodkorlik va amaliy ko'nikmalarini rivojlantirishdagi o'rni tahlil qilinib, Bloom taksonomiyasi 
asosida darslikdagi ijodiy topshiriqlar tahlil qilingan hamda ularni kengaytirish bo'yicha 
metodik tavsiyalar keltirilgan. 
Kаlit sо'zlаr: boshlang'ich ta'lim, loyiha ishlari, metodika, qobiliyat, ko'nikma, ijodkorlik, 
hamkorlik, Bloom taksonomiyasi. 
 
Аннотация. В статье рассматриваются теоретические основы и практические механизмы 
организации проектной деятельности в начальных классах. Проанализирована роль 
метода проектов в развитии самостоятельного мышления, творческих способностей и 
практических навыков учащихся; на основе таксономии Блума проанализированы 
творческие задания учебника, а также представлены методические рекомендации по их 
расширению. 
Ключевые слова: начальное образование, проектная работа, методика, умения, навыки, 
творчество, сотрудничество, таксономия Блума. 
 
Abstract. The article examines the theoretical foundations and practical mechanisms for 
organizing project activities in elementary grades. The role of the project method in developing 
independent thinking, creative abilities and practical skills of students is analyzed; the textbook's 
creative tasks are examined using Bloom's taxonomy, and methodological recommendations for 
their expansion are presented. 
Keywords: primary education, project work, methodology, skills, abilities, creativity, 
cooperation, Bloom's taxonomy. 

KIRISH. Bugungi kunda ta'lim tizimini modernizatsiya qilish, ta'lim sifatini oshirish 

hamda xalqaro ta'lim standartlariga mos raqobatbardosh kadrlarni tayyorlash davlat siyosatining 

ustuvor yo'nalishlaridan biri hisoblanadi. Bu jarayonda o'quvchilarda mustaqil fikrlash, tanqidiy 

va kreativ tafakkurni rivojlantirish, muammolarni tahlil qilish hamda ularning amaliy yechimlarini 

ishlab chiqish ko'nikmalarini shakllantirish alohida ahamiyat kasb etib kelmoqda. Shu bilan birga 

o'sib kelayotgan yosh avlodning ilm egallashga bo'lgan ishtiyoqini oshirish, mamlakatimizning 

xalqaro maydondagi nufuzini yanada yuksaltirish uchun ta'lim tizimida ham qator islohotlar 

amalga oshirib kelinmoqda. Mazkur vazifalarni samarali amalga oshirishda ijodiy ish va loyiha 

ishi ta'limning innovatsion shakllari sifatida muhim o'rin egallaydi. 

Ijodiy ish va loyiha faoliyati o'quvchilarning bilimlarni tayyor holatda o'zlashtirishidan 

ko'ra, ularni mustaqil izlanishga, ilmiy manbalar bilan ishlashga, tahlil qilishga, umumlashtirishga 

va yangi g'oyalarni ilgari surishga yo'naltiradi. Ushbu faoliyat turlari o'quvchilarning intellektual 

salohiyatini rivojlantirish, mantiqiy, tanqidiy va kreativ tafakkurini shakllantirish, shuningdek 

nazariy bilimlarni amaliy faoliyat bilan uyg'unlashtirish imkonini beradi. Shu jihatdan ijodiy va 

loyiha ishlari kompetensiyaviy yondashuvni amalga oshirishning samarali vositalaridan biri 

hisoblanadi [1]. 

Pedagogika va psixologiya sohasidagi ilmiy tadqiqotlarda tafakkurni rivojlantirish 

masalalari ko'plab olimlar tomonidan o'rganilgan bo'lsa-da, ijodiy ish va loyiha faoliyatining 

o'quvchilar tafakkurini rivojlantirishdagi integrativ imkoniyatlarini zamonaviy ta'lim talablari 

asosida chuqur tahlil qilish dolzarb ilmiy muammolardan biri bo'lib qolmoqda. Ayniqsa, 

kompetensiyaviy yondashuv, loyiha asosida o'qitish texnologiyalarining keng joriy etilishi mazkur 

masalani ilmiy jihatdan qayta ko'rib chiqishni taqozo etadi. Zero, tafakkurni o'stirish nafaqat 

bilimlarni o'zlashtirish jarayoni, balki shaxsning tahliliy, tanqidiy va kreativ fikrlash qobiliyatlarini 

izchil rivojlantirishni ham nazarda tutadi. Shu jihatdan ijodiy ish va loyiha ishi o'quvchilarni 

mustaqil izlanishga, muammolarni aniqlash va tahlil qilishga, turli manbalarni qiyosiy o'rganishga, 

ilmiy asoslangan xulosalar chiqarishga hamda amaliy yechimlar ishlab chiqishga yo'naltiruvchi 

samarali pedagogik vosita hisoblanadi [1]. 

Ijodiy va loyiha faoliyati jarayonida o'quvchilar tayyor bilimlarni passiv o'zlashtiruvchi 

emas, balki bilimlarni mustaqil yaratuvchi va qo'llovchi subyekt sifatida ishtirok etadilar. Natijada 

ularda mantiqiy mushohada yuritish, muammoli vaziyatlarni tahlil qilish, kreativ yondashuv 

asosida yangi g'oyalarni ilgari surish, dalillarga tayangan holda qaror qabul qilish hamda o'z fikrini 

asoslab bera olish kompetensiyalari shakllanadi. Aynan shu xususiyatlar ijodiy ish va loyiha ishini 

tafakkurni o'stirishning samarali vositasi sifatida e'tirof etishga ilmiy asos bo'lib xizmat qiladi. Shu 

bois ijodiy ish va loyiha ishini ta'lim jarayonining ajralmas tarkibiy qismi sifatida tashkil etish, 

uning metodik asoslarini takomillashtirish hamda o'quvchilarning yosh va individual 

xususiyatlarini inobatga olgan holda qo'llash muhim ilmiy-amaliy ahamiyatga ega. 

ASOSIY QISM 

Pedagogik adabiyotlarda ijodiy tafakkur shaxsning intellektual faoliyatining eng yuqori 

bosqichi sifatida qaraladi. U nafaqat bilimlar majmuasi, balki tafakkur moslashuvchanligi, 

fantaziya, tasavvur, tashabbuskorlik va erkin fikrlash bilan chambarchas bog'liqdir. Ijodiy 

tafakkuri rivojlangan shaxs bilimlarni tayyor holatda qabul qilmaydi, balki ularni qayta ishlaydi, 

tahlil qiladi va yangi mazmun bilan boyitadi. Boshlang'ich ta'lim yoshidagi bolalarda tafakkurning 

obrazli shakli ustuvor bo'lib, aynan shu davr ijodiy fikrlashni shakllantirish uchun eng qulay 

bosqich hisoblanadi. Shu sababli boshlang'ich ta'limda ijodiy tafakkurni rivojlantirish pedagogik 

jarayonning muhim yo'nalishi sifatida qaralishi lozim [2]. 

Ta'lim tizimini isloh qilish doirasida amaldagi darsliklar yangi avlod darsliklari bilan 

almashtirildi, natijada maktab darsliklari va undagi mavzular, topshiriqlar butunlay yangicha tus 

oldi. 4-sinflar uchun yaratilgan ona tili darsligining IV qismida "Ijodkorlik soati" va "Loyiha ishi" 

rubrikalari alohida ajratilgan [4]. Ijodiy topshiriqlarning tafakkurni rivojlantiruvchi ta'siri 

shubhasiz, biroq bu ta'sirning chuqurlik darajasi topshiriq turiga qarab farqlanadi. Buni aniqlash 

uchun Bloom taksonomiyasi asosida tahlil o'tkazildi (1-jadval). 

Mashq Topshiriq mazmuni 
Rivojlanadigan 
tafakkur turi 

Bloom darajasi Cheklovi 

39-
mashq 

Etik va qalam 
o'rtasidagi 
umumiylikni topish 

Assotsiativ, analitik-
sintetik tafakkur 

Tushunish → 
Tahlil qilish 

Baholash 
bosqichi yo'q 

40-
mashq 

Ko'zgu yordamida 
teskari matn, 
iboralarni izohlash 

Lug'aviy, obrazli 
tafakkur, qiziqish 

Tushunish → 
Tahlil qilish 

Tayyor 
iboralar bilan 
cheklangan 

41-
mashq 

Futbol o'yini orqali fe'l 
yasash 

Kombinatorik, 
tezkor (divergent) 
tafakkur 

Eslash → 
Qo'llash 

Musobaqa 
tezligi ustuvor 

42-
mashq 

O'quv qurollari 
asosida gap tuzish 

Nutqiy-ijodiy 
tafakkur, sintez 

Qo'llash → 
Sintez (qisman) 

"Yaratish" 
darajasiga 
yetmaydi 

Tahlil shuni ko'rsatadiki, darslikdagi mavjud ijodiy topshiriqlar asosan Bloom 

taksonomiyasining quyi va o'rta bosqichlarini (eslash, tushunish, qo'llash, qisman tahlil) qamrab 

oladi, biroq yuqori bosqichlar — baholash va yaratish — deyarli e'tibordan chetda qolgan. 

Bolaning fantaziyasi kuchli bo'lib, real voqelikni o'z tasavvuri bilan boyitishga moyil bo'ladi. 

Pedagog ana shunday xususiyatni to'g'ri yo'naltira olsa, ijodiy tafakkur samarali shakllanadi. 

Boshlang'ich maktab yoshidagi bolalar psixologik jihatdan faol, qiziquvchan va yangilikka ochiq 

bo'ladilar, ularning diqqat-xotirasi ko'proq ko'rgazmali-obrazli xarakterga ega. Shu sababli ijodiy 

tafakkurni rivojlantirish jarayonida ijodiy topshiriqlardan foydalanish muhim ahamiyat kasb etadi. 

Aksincha, qat'iy cheklovlar va faqat to'g'ri javobga yo'naltirilgan yondashuv ijodiy tafakkurning 

rivojlanishini sekinlashtiradi [2; 3]. 

Yuqoridagi tahlil asosida darslikdagi mavjud mashqlarni Bloom taksonomiyasining yuqori 

bosqichlariga (baholash, yaratish) yetkazish maqsadida quyidagi kengaytirish namunasi ishlab 

chiqildi: 39-mashqqa "nega aynan shu umumiylik muhim" degan baholash savolini qo'shish; 40-

mashqda o'quvchiga tayyor iboralar o'rniga o'zi teskari matn tuzish topshirig'ini berish; 41-

mashqda musobaqadan so'ng eng original fe'l birikmasini asoslab berish vazifasini kiritish; 42-

mashqda esa gap tuzish o'rniga o'quv qurollari ishtirokida qisqa hikoya yozdirish. Bunday 

yondashuv mavjud topshiriqlarni qayta yaratmasdan, ularning ijodiy salmog'ini oshirish imkonini 

beradi.Boshlang‘ich ta’lim ona tili darslarini noan’anaviy dars shakllari asosida tashkil etishning 

quyidagi afzalliklari mavjud: 

1. O‘quv materiallarini samarali o‘zlashtirishga yordam beradi.  

2. O‘qituvchi va o‘quvchi, shuningdek, o‘quvchilar o‘rtasida samimiy munosabatlar 

shakllanadi. 

Ta’lim jarayonida o‘qitish shakllari turli ko‘rinishlarda amalga oshiriladi:  

 individual;  

 juftlikda;  

 kichik guruhlarda;  

 katta guruhlarda ishlash.  

3. Ta’lim ehtiyojlarini qondirish orqali o‘quv jarayonining motivatsion darajasi oshadi. 

Ma’lumotlarni berish, qabul qilish va qayta ishlash orqali o‘quv materiali yanada yaxshi 

eslab qolinadi.  

4. Muloqot qilish, o‘z fikrini ifodalash va fikr almashish ko‘nikmalari shakllanadi. 

Ta’lim jarayonida o‘quvchining:  

 o‘z-o‘zini baholashi;  

 o‘z faoliyatini nazorat qilishi;  

 tanqidiy fikrlashi  

rivojlanadi. 

5. Dars o‘quvchi uchun qiziqarli jarayonga aylanadi. 

O‘quv jarayoniga ijodiy yondashuv va ijobiy munosabat shakllanadi.  

6. Har bir o‘quvchini mustaqil fikrlashga, izlanishga va kuzatishga undaydi. 

Shuningdek, o‘qituvchi noan’anaviy dars shakllaridan foydalanishda didaktik qoidalarga 

rioya qilishi talab etiladi.  

Mazkur ijodiy metod va usullardan foydalanish boshlang‘ich sinf o‘quvchilarida ijodkorlikka 

intilish, ta’lim jarayoniga ijodiy yondashish, mustaqil va tanqidiy fikrlash, doimiy tahlil hamda 

o‘z faoliyatini baholash ko‘nikmalarini rivojlantirishga xizmat qiladi. 

Psixologiya va pedagogikaning zamonaviy lug‘atlariga asoslanib, o‘qituvchining ijodiy 

metodlarini fikrlash, his-tuyg‘u, muloqot, maxsus faoliyat va ijodiy yondashuvdagi bilim darajasi 

sifatida tavsiflash mumkin. 

Ona tili darslarida ijodiy metodlardan to‘g‘ri foydalanish o‘quvchilarga mavjud bilimlarni qayta 

tiklash bilan birga, ular asosida cheksiz yangi g‘oyalar va modellar yaratish imkonini beradi. 

Chunki ushbu fan doirasida keng fikrlash qobiliyati shakllanadi. 

Shundan kelib chiqadiki, ona tili darslarida ijodiy metodlardan foydalanishning ahamiyati juda 

katta bo‘lib, u kelajak avlodni: 

 mustaqil;  

 tanqidiy;  

 ijodiy fikrlaydigan;  

 o‘ziga ishongan;  

 ijtimoiy jamiyatga tez moslasha oladigan  

shaxslar sifatida shakllantirishga munosib hissa qo‘shadi. 

Shu sababli bugungi kunda ta’lim jarayonida imperativ, kognitiv, evristik, kreativ, inversiya va 

inklyuziv metodlarga asoslangan zamonaviy pedagogik texnologiyalardan keng 

foydalanilmoqda.3 

Xulosa.Xulosa o'rnida shuni aytish mumkinki, yoshlarni yurtimizda amalga oshirilayotgan 

islohotlarning tomoshabini emas, balki faol ishtirokchisiga aylantirishimiz kerak. Buning uchun 

ularni izlanuvchanlik va yaratuvchanlik faoliyatiga keng jalb qilish, ilm-fanga bo'lgan 

qiziqishlarini qo'llab-quvvatlash hamda tafakkuri rivojlangan, keng fikrli avlod qilib tarbiyalash 

asosiy vazifamizdir. Ijodiy ish va loyiha ishini Bloom taksonomiyasining yuqori bosqichlarini ham 

qamrab oladigan tarzda takomillashtirish boshlang'ich sinf o'quvchilarining tafakkurini har 

tomonlama rivojlantirishning muhim sharti hisoblanadi. 

